
Иисус Христос төрөөһүнэ

1 Ол кэмҥэ Рим империятын үрдүнэн биэрэпис ыытар туһунан

Август император ыйааҕа тахсыбыт. 2 Сирияны Квириний баһылаан

олорор кэмигэр бу бастакы биэрэпис этэ. 3 Биэрэпискэ

суруйтараары, бары бэйэлэрин куораттарыгар аттаммыттар. 4

Иосиф эмиэ Давидтан төрүттээх буолан, Галилея Назаретыттан

Иудеяҕа баар Вифлеем диэн Давид куоратыгар 5 кэргэн ылыахтаах

Мариятынаан суруйтараары барбыттар. Мария ыарахан эбит. 6

Вифлеемҥэ сырыттахтарына оҕолонор кэмэ тиийэн кэлэн, Кини 7

бастакы Уолун төрөппүт. Түһэр дьиэҕэ хонук сиргэ тиксибэккэлэр,

Мария Оҕотун суулаан баран күкүүргэ сытыарбыт. 8 Ол дойдуга

барааннарын үөрүн түүннэри манаан хонууга хонор маныыһыттар

бааллара. 9 Бу маныыһыттар иннилэригэр эмискэ Айыы Тойон

Аанньала баар буола түспүт, Айыы Тойон килбиэннээх сырдыга

кинилэргэ сыдьаайбыт. Маныыһыттар улаханнык куттаммыттар. 10

Аанньал эппит: «Куттанымаҕ! Мин бар-дьоҕҕо буолуохтаах улахан

үөрүү туһунан эһиэхэ иһитиннэрэ кэллим. 11 Бүгүн Давид

куоратыгар Быыһааччы терөөтө! Кини эһиги күүтэр Христос Айыы

Тойоҕҕут буолар. 12 Ол бэлиэтэ маннык буолуо: эһиги күкүүргэ

сытар, өрбөххө сууламмыт Оҕону булуоххут». 13 Онтон эмискэ

Аанньал аттыгар мэҕэ халлаан үтүмэн үгүс ахсааннаах сэриитэ баар

буола түспүт уонна Таҕараны айхаллаан барбыт: 14 «Үөһээ мэҕэ

халлааҕҕа — Таҕараҕа айхал буоллун, сиргэ — Кини сөбүлүүр

дъонугар эйэ буоллун!» 15 Аанньаллар кинилэртэн тэйэн халлааҕҕа

төннөөттөрүн, маныыһыттар: «Вифлеемҕэ барыаҕыҕ, онно туох

буолбутун, Айыы Тойон биһиэхэ ити тугу биллэрбитин көрүөҕүҕ»,

— дэһиспиттэр. 16 Итиэннэ бэрт тиэтэлинэн тиийэннэр, Мариялаах

Иосибы уонна күкүүргэ сытар Оҕону булан ылбыттар. 17 Кинини

көрөəт, бу Оҕо туһунан Аанньал тугу эппитин кэпсээн биэрбиттэр.

18 Истибит эрэ барыта маныыһыттар кэпсээннэрин сөрү диэн



сөхпүт. 19 Мария буоллаҕына кинилэр эппит тылларын барытын

сүрэҕэр иҕэринэн ырыҕалыы сылдьыбыт. 20 Барыта этиллибитин

хоту туолбутун илэ харахтарынан көрөн, эт кулгаахтарынан истэн,

маныыһыттар Таҕараны айхаллыы-айхаллыы төннүбүттэр.


